
Ima, Mamallaktapak Mamakamachiy 
3 nikipak, 1 yupaypika, 
Mamallaktami Mamakamachiypi 
churashka hayñikunata, shuktak 
Mamallaktakunawan yuyarishka 
hayñikunatapash kamana 
kachun churan, ashtawankarin: 
yachaymanta, hampimanta, alli 
mikuymanta, kawsaykamaymanta, 
yakumantapash rikuchun; 
imasamita mana chikanyachishpalla 
tukuysami kawsayta charik 
runakunaman paktachichun churan; 

Ima, Mamallaktapak Mamakamachiy 
26 nikipika, yachayka runakunapak 
wiñaykawsaykama hayñimi kan, 
Mamallaktaka yachaymanta 
llankanata mana yanka sakichun 
rikuchin. Kay kuskaka tukuypak 
llaktay shukniki llankaymi tukun, 
kayta pushankapaka Mamallaktami 
kullki churanata riksin. Tukuykuna 
pakta yaykurinami tukun, shinallami 
sumak kawsayman chayarichun. 
Runakunapak, ayllukunapak, 
wakipak hayñita paktachinatapash 
yachayñanpi kanata rikuchin;

Ima, Mamallaktapak Mamakamachiy 27 
nikipika, “yachayka runakunapirak 
yuyashpami rurarichun, tukuy 

runakunata yanapankapa 
wiñarichun kamanka, runakunata 
sumaychana ukupimi kachun 
churan; kariwarmipak paktapakta 
kachun, kishpiyrita, yanapayta, 
kasillatapash tankanka” tukuylla 
llakta ushayta yuyashpami 
yachayka rurarinka. Llakta ushay 
mañakushka, kawsaypurashka, 
tukuyllapak, yaykuchik, chikanpak, 
may alli, sumakmi kanka, kaykunata 
tukuy yachaykunapi yachachina; 
llaktapak, runallaktapak 
kawsaytarpuyta, shimita, kawsay 
yachayta, pachayuyayta  yachana 
tatkipi churachun mañan;

Ima, kay Ecuador llaktapak 
Mamakamachiy 27 nikipika, 
Mamallaktapak yachay llikaka 
kamaywan, yachanakuna, 
llaktaykuna, tiyakkuna, yachay 
katimuyta rurakkunata hamutachun 
churan, shinallatak imashina kallarik 
yachay, tiksi yachay, chawpi yachay 
patakunapi ruraykuna hamutarin. 
Shinallatak hatun yachay llikawanmi 
mukuyarishka kachun churan;

Ima, Mamakamachiy 350 nikipika, Hatun 
Yachay Llikaka amawta yachaypimi 
wallpana, amawta rikuywan, 

runata kuyay yuyayta, amawta, 
sumakyachay taripay yuyayta 
charichun, mushukyachichun 
rikuchin. Shinallatak ñawpa 
yachayta, kawsaytarpuyta 
willana, ñawpachina, wiñariyna 
yuyaytami rikuchin; kamachishka 
wiñariy paktayman kimirishka 
Mamallaktapak llakita allichikkunata 
wallpana yuyayta charichun mañan;

Ima, Mamakamachiy 354 nikipika, 
sumak yachaywasita, tawka sumak 
yachaywasita, tukuylla kashpa, 
chikan kashpapash kamachiy 
churashka wiñarichun churan. 
Shinapash llankayñanman 
minkashka yaykurik kamachik 
arininka, llikawan patachishka, 
kimirinakushpapash hatunyachun 
churan. Paykunami arinishka tiksi 
willaykunata, wiñachik kamaywasi 
mañashka sumak, sinchi churayta 
charichun, llankayñanpak hatun 
tantanakuymantapash churan;

Ima, kay Ecuador llaktapak 
Mamakamachiy 355 nikipika, 
s h u k t a k  kal lar ikunwan, 
M a m a l l a k t a k a  s u m a k 
yachaywasita, tawka sumak 
yachaywasita kikinllatak amawta 
yachaywan, kamay kamachishpa, 
kullkita rikushpa, tantakushpa 
katichun riksichun churan. 
Kayka kamachishka wiñariyna 
paktanakuna kimirishka kachun, 
Mamakamachiypi tiyachishka 
tiksikunawan riksichun churan;

Ima, kay Educación Superior –LOES Hatun 

kamachiy 108 nikipika, tukuylla, 
shukpaklla hatun yachanawasikuna, 
tawka sumakruray yachanawasi 
kamachiywan wiñarichun churan, 
chaypak Consejo de Educación 
Superior -CES kamachik willayta 
churan;

Ima, kay Educación Superior –LOES 
Hatun kamachiypak Disposición 
Transitoria Décima Quinta niki 
rikuchishka, mushuk hatun 
yachanawasikuna wiñarichun 
harkarka, ña anchurirka;

Ima, kay 13 puncha, wayru killa, 2015 
watapi, kay Universidad del Río – 
UDR yachanawasita pushakkuna, 
CES kamaywasiman sumakruray-
amawta pankata Universidad del 
Río-UDR wiñarichun chayachirka;

Ima, kay Consejo de Educación 
Superior – CES kamaywasi, kay 
Secretaría Nacional de Planificación 
y Desarrollo (SENPLADES) tiksishpa 
arinishka willaywan, yallik Consejo 
de Evaluación, Acreditación y 
Aseguramiento de la Calidad de 
la Educación Superior (CEAACES) 
kamaywasi, RPC-SE-06-No. 033 -2018 
yupay arinishkawan, Universidad 
del Río – UDR hatun yachanawasi 
wiñarichun, 19 puncha, kuski killa, 
2018 watapi arinishpa willayta 
kacharka;

Ima, kay CES-SG-2018-2210-O killka 
yupaywan, 24 puncha, kuski 
killa, 2018 watapi, Presidenta del 

Consejo de Educación Superior– 
CES kamaywasipak pushak Catalina 
Vélez Verdugo, amawta, Mamallakta 
Tantanakuyman kamachiywan, 
Universidad del Río -UDR hatun 
yachanawasi wiñarichun shuk 
kamachiyta churachun mañarka; 

Mamallakta Mamakamachiypak 120 
niki, 6 yupaywan kushka apuywan, 
katipi rikurik killkata arinishpa kachan:

1 niki.- Hukpaklla hayñiwan Créase la 
Universidad del Río -UDR kamaywasi 
shina Hatun Yachanawasi wiñarin, 
mana kullkita chawchanka, kikinpak 
kamachikta charinka, kikinllatak 
pushana amawtata, kamayta, 
wallpata charinka, Mamallaktapak 
Mamakamachiy, Educación Superior 
Hatun Kamachiy churashka kallariwan 
kimirishka kanka.

2 niki.- Kay Universidad del Río – UDR, 
Guayaquil kiti, Guayas markapi paypak 
wasita charinka. Shinallatak Consejo 
de Educación Superior,  Educación 
Superior -LOES kamachiy ukupak 
ushaykunawan, paypak markawasi 
ukumanta kanchaman, imashina 
katikuyta pushashpa shuktak kipa 
yachanawasikunata shayachinka.

3 niki.- Kay Universidad del Río - UDR  
Yachanawasipak charimushka, kullki 
mirarinka, chay Educación Superior – LOES 
rimashkakuna, mushuk llankaykuna, 
mirachinkapa kullki yaykurishka 
llankaykuna tiyarin.

Kay kamachiypi mana rikuchishka 
willaykunaka Educación Superior 
Kamachiywan, Reglamento General 
kamachiy arinishkawan, Consejo 
de Educación Superior ushaywan 
paktachishka kanka.

YALLICHINALLA CHURASHKAKUNA

SHUKNIKI.- Kay Mamakamachiy, 
Educación Superior Kamachiy, 
chaypak uchilla kamachiy 
rimashkawan Universidad del 
Río– UDR Yachanawasipak 
kamachik Tantarishkata, hatun 
kamachikkunata shutichinka.

ISHKAYNIKI.- Hatun kamachikkunata 
shutichishka, akllashka kipa iskun 
chunka puncha (90) mana yallipi, 
Órgano Colegiado Académico 
Superior kamachik uchilla 
kamachiyta arininka, chay Consejo 
de Educación  Superior kamachik 
katikuyta pushanka.

KIMSANIKI.- Kay Educación Superior 
Hatun kamachiy katikuy churashka 
mitata katishpa, Hatun Yachanawasi 
wiñarinka charishkakunata, 
tiyashkata tiksishpa sumakruray 
amawta rikuchishkawan yallichinka.

Kay Kamachiyka, Kamachiy Kipupi 
killkarishpa rikurishka punchamantami 
llankankapa yaykurinka.

Mamallakta Tantanakuypak wasipi, 
Quito Hatunkitipi, Pichincha markapi, 
ishkaychunka puncha, sasikilla, 
ishkay waranka, chunkapusak watapi 
killkashpa kushkami kan.

Kay Universidad del Río – UDR pushakkunaka, Chile 
Mamallaktamanta, Pontificia Universidad Católica de 

Valparaiso, Ecuador Mamallaktamanta Fundación Nicasio Safadi 
kamaywasikunami kan.

AB. VIVIANA BONILLA SALCEDO
Llankakuk Mamallakta Tantanakuyta 

Shukniki Kipapushak

DRA. MARÍA BELÉN ROCHA DÍAZ
Hatun Killkakamayuk

